
Gmeindrotswahle
E dunkli Zit, kei Liecht, s'isch chum zum Säge,
d'Sibylle Lüthi mag das nümm verträge.
Der Jean Frey wird gwählt, sini Werbig isch e Bestseller.
Der Gmeindrot wird hoffentlich trotzdem echli Heller.

Stimmigskanone
Din IQ wird jetzt teschtet, kei Wort meh, fertig baschta -
seit Direktorin zum Ruefer Sascha.
Das Bild het's geh bim Versuöch Hirnström messe,
e Hirni zu dem Diagramm chönsch jo grad vergesse.

Parteiübergriefend
Letscht Johr isch's heiss gsi wie vorher no nie.
Zum Abchüöhle git's e Trick, i säg grad wie:
Los Politikergeschwafel – das macht zwar schlapp,
derfür lauft's eim derzue chalt der Rugge ab.

Wahlbarometer
Bi de Wahle zählt hüt vor allem s'Gschlecht
und mir isch das eigentlich scho recht,
denn als edle, ganz korrekte Ritter
wähl ich in Zuökunft sowieso nur no Zwitter.

Lebensqualität
In d'Natur werde immer mehr Baute gstellt
und wie guöt das für Tier isch derzue verzellt.
Was meinsch wieviel Du an Lebensqualität günsch,
wenn die halbi Wohnig mit Beton füllsch!

ICH  ICH  ICH
Ich bi der Gschiidscht, der Beschti vu de Beschte.
Der Allerschönscht, mini Eier sind die Gröschte.
Bi öis tönt das nit allzu intelligent,
in Amerika längt's zum Präsident.

Finale, Chinderfasnacht, Fasnachtsfüür
nit verpasse!


